

 “Vergi orqanı ilə vergi ödəyicisi arasında məlumat mübadiləsi haqqında” Ərizə formasının doldurulması
QAYDASI
“Vergi orqanı ilə vergi ödəyicisi arasında məlumat mübadiləsi haqqında ərizə” vergi orqanı ilə vergi ödəyicisi arasında aparılan yazışmaların elektron şəkildə həyata keçirilməsi, vergi orqanı tərəfindən vergi ödəyicisinə sənədlərin (məktubların, aktların, protokolların, qərarların, tələbnamələrin, bildirişlərin, xəbərdarlıqların, arayışların, çıxarışların və digər sənədlərin) elektron şəkildə göndərilməsi, vergi ödəyicisi tərəfindən istifadəçi kodu, parol və şifrədən istifadə edilməklə vergi orqanına müraciətlərin və digər sənədlərin elektron şəkildə göndərilməsi, bəyannamə və hesabatların elektron sənəd formasında göndərilməsi, vergi orqanları tərəfindən onların qəbulunu və bu barədə vergi ödəyicisinə elektron şəkildə bildirişin verilməsi, vergi ödəyicisinə İnternet Vergi İdarəsində elektron kabinetin yaradılması məqsədilə vergi ödəyicisi tərəfindən qeydiyyatda olduğu yer üzrə vergi orqanına təqdim edilir. Ərizə forması 7 bölmədən ibarətdir.
“1. Ərizənin təqdim edildiyi vergi orqanı” bölməsində ərizənin təqdim olunduğu müvafiq vergi orqanının adı 1.1-ci sətirdəki xanada göstərilir.
“2. Ərizənin təyinatı” bölməsi doldurularkən onun doldurulma səbəbindən (təyinatından) asılı olaraq müvafiq xanada işarə edilir. İlk dəfə elektron məlumat mübadiləsi üçün müraciət edənlər ərizənin 2.1 sətrindəki xanada (Bu zaman ərizə “Vergi orqanı ilə vergi ödəyicisi arasında qarşılıqlı məlumat mübadiləsinə dair müqavilə forması” ilə birlikdə təqdim olunmalıdır), elektron mübadilə üçün müraciətin ləğvi ilə əlaqədar müraciət olduqda 2.2 sətrindəki xanada, şifrə, parolun dəyişdirilməsi üçün müraciət olduqda 2.3 sətrindəki xanada (müraciət etmiş şəxs və İqtisadiyyat Nazirliyi yanında Dövlət Vergi Xidməti arasında “Vergi orqanı ilə vergi ödəyicisi arasında qarşılıqlı məlumat mübadiləsinə dair müqavilə forması” bağlanılmadıqda bu qeyd olunan müqavilə forması ilə birlikdə təqdim olunmalıdır) “X” işarəsi qeyd edilir. 
“3. Vergi ödəyicisi haqqında məlumat” bölməsinin 3.1 sətri doldurularkən ilkin qeydiyyat zamanı elektron məlumat mübadiləsi üçün edilən müraciət halı istisna olmaqla, digər hallarda vergi ödəyicisinin VÖEN-i yazılmalıdır. Vergi ödəyicisinin tam adı (fiziki şəxsin soyadı, adı və atasının adı) ərizənin 3.2 sətrində qeyd edilməlidir. Müraciət edən fiziki şəxsin və ya hüquqi şəxsin elektron ünvanı 3.3 sətirlərdəki xanalarda qeyd edilir. 
“4. Təhlükəsizlik məlumatları” bölməsində 4.1 sətirdəki xanalara vergi orqanı tərəfindən verilən (təqdim olunan) gizli suallardan biri daxil olunur (seçilir), 4.1.1 sətirdəki xanalara 4.1 sətirdə qeyd olunmuş gizli suala cavab qeyd olunur, 4.2 sətirdəki xanalara vergi orqanı tərəfindən verilən (təqdim olunan) digər (ikinci) gizli suallardan biri daxil olunur (seçilir), 4.2.1 sətirdəki xanalara 4.2 sətirdə qeyd olunmuş gizli suala cavab qeyd edilir.  Ərizə şifrə və parolun yenidən verilməsi üçün internet üzərindən (İnternet Vergi İdarəsi vasitəsi ilə) elektron qaydada təqdim olunduğu halda bu bölmədə gizli suallara cavablar istifadəçi kodu, şifrə və parolun ilk dəfə alınması zamanı ərizədə qeyd olunmuş cavablara uyğun olmalıdır (“Ərizənin təyinatı” bölməsinin 2.1 və 2.3 sətrləri seçilmiş olduqda bu bölməyə məlumatlar daxil olunur).
“5. Ərizənin məzmunu” bölməsində 5.1 sətirdəki xanalara vergi orqanı ilə elektron məlumat mübadiləsi üçün verilməli olan İstifadəçi kodu, parol və şifrədən istifadə hüququnun başlanğıc və son tarixi (gün, ay və il) mütləq yazılmalıdır. 5.2 sətrə vergi orqanı ilə elektron məlumat mübadiləsi üçün verilmiş İstifadəçi kodu, parol və şifrənin ləğv tarixi (gün, ay və il) qeyd edilməlidir (Ərizənin 5.2 sətri o halda doldurulur ki, “Ərizənin təyinatı” bölməsinin 2.2 sətri seçilmiş olsun). 5.3 sətrə vergi orqanı ilə elektron məlumat mübadiləsi üçün yenidən verilməli (dəyişdirilməli) olan parol və şifrədən istifadə hüququnun başlanğıc tarixi (gün, ay və il) və yeni parol və şifrənin sms vasitəsi ilə göndəriləcək mobil nömrə qeyd edilməlidir (Ərizənin 5.3 sətrində mobil nömrə xanaları “Ərizənin təyinatı” bölməsinin 2.3 sətrinin seçildiyi və ərizənin internet üzərində (İnternet Vergi İdarəsi vasitəsi ilə) elektron qaydada təqdim olunduğu halda doldurulur). Qeyd olunan mobil nömrə vergi ödəyicisinin uçot baza məlumatlarında mövcud olmalıdır və yalnız özünə məxsus olmalıdır.
Qeyd: “5. Ərizənin məzmunu” bölməsinin 5.1 sətri doldurularkən İstifadəçi kodu, parol və şifrədən istifadə hüququnun müddəti “Vergi orqanı ilə vergi ödəyicisi arasında qarşılıqlı məlumat mübadiləsinə dair müqavilə forması”nın 8.1-ci maddəsində qeyd olunan müddətlə eynilik təşkil etməlidir.
“6. “Vergi orqanı ilə vergi ödəyicisi arasında qarşılıqlı məlumat mübadiləsinə dair müqavilə forması”nın əldə olunması barədə məlumat” bölməsində vergi ödəyicisi müqaviləni kağız daşıyıcısında və ya elektron qaydada əldə olunması istəyindən asılı olaraq müvafiq xanada işarə edilir. Vergi ödəyicisi bağlanılacaq “Vergi orqanı ilə vergi ödəyicisi arasında qarşılıqlı məlumat mübadiləsinə dair müqavilə forması”nı kağız daşıyıcısında əldə etmək istədikdə ərizənin 6.1-ci sətrindəki xanada, müqavilə formasını elektron formada əldə etmək istədikdə ərizənin 6.2-ci sətrindəki xanada “X” işarəsi qeyd edilir. 
“7.Ərizəni təqdim edən fiziki şəxs və ya hüquqi şəxsin rəhbəri barədə məlumat” bölməsində vergi ödəyicisi və ya hüquqi şəxsin rəhbəri (ərizəni verməyə səlahiyyəti olan şəxs) müvafiq olaraq 7.1, 7.2 və 7.3 sətirlərdəki xanalara öz soyadını, adını və atasının adını qeyd edir. 7.4 sətrə uyğun xanaya ərizənin doldurulma tarixi daxil edilir və 7.5 sətirdə imzalanır. Ərizə hüquqi şəxsin rəhbəri tərəfindən təqdim edildikdə ərizə möhürlə təsdiqlənməlidir (ilkin qeydiyyat istisna olmaqla). Ərizə hüquqi şəxsin rəhbərinin səlahiyyətli nümayəndəsi tərəfindən təqdim edildikdə, ərizəyə həmin şəxsin səlahiyyətini təsdiq edən sənəd əlavə edilir və ərizənin möhürlə təsdiq edilməsi tələb olunmur. Ərizə şifrə və parolun yenidən verilməsi üçün internet üzərindən (İnternet Vergi İdarəsi vasitəsi ilə) elektron qaydada təqdim olunduğu halda ərizənin 7-ci bölməsi doldurulmur.
“8. Vergi orqanının qeydləri” bölməsi ərizəni qəbul edən və ərizədə göstərilənlərin düzgünlüyünü yoxlayan vergi orqanının vəzifəli şəxsi tərəfindən doldurularaq imzası ilə təsdiq edilir). Ərizə şifrə və parolun yenidən verilməsi üçün internet üzərindən (İnternet Vergi İdarəsi vasitəsi ilə) elektron qaydada təqdim olunduğu halda ərizənin 8-ci bölməsi doldurulmur.
Ərizənin hər hansı bir rekviziti üzrə məlumat olmadıqda, həmin rekvizit üçün ayrılmış yerə (“X” işarəsi qoyulmalı olan xanalar istisna olmaqla) “YOXDUR” sözü yazılmalıdır. Rekvizitlərin boş saxlanılmasına yol verilmir.
Ərizənin müvafiq sətirlərinin tam doldurulmaması, 2.1-ci sətrin tələbləri nəzərə alınmaqla ilkin qeydiyyat zamanı isə ərizəyə “Vergi orqanı ilə vergi ödəyicisi arasında qarşılıqlı məlumat mübadiləsinə dair müqavilə forması”nın əlavə edilməməsi, ilkin qeydiyyat halları istisna olmaqla möhürlə təsdiq edilməməsi, ərizə səlahiyyət verilmiş şəxs tərəfindən təqdim edildikdə isə həmin şəxsin səlahiyyətini təsdiq edən sənədin olmaması ona baxılmasından imtina edilməsinə əsas verir.
Ərizə kağız formatda təqdim olunduqda, ərizənin 1- 7-cı bölmələrinin bütün rekvizitləri azərbaycan dilində (latın qrafikasında) böyük çap hərfləri ilə qara və ya tünd göy rəngli qələmdən (karandaşla doldurulmasına icazə verilmir) istifadə edilərək vergi ödəyicisi və ya onun səlahiyyətli nümayəndəsi tərəfindən yazılmalıdır. Ərizənin kompüter vasitəsilə də doldurulmasına icazə verilir. Ərizə fiziki və ya hüquqi şəxsin səlahiyyətli nümayəndəsi tərəfindən təqdim edildikdə səlahiyyəti təsdiq edən sənədin ərizəyə əlavə edilməməsi ona baxılmasından imtina edilməsinə əsas verir.
